
Pou Piblikasyon Imedyat: 4 novanm 2012 
GOUVÈNÈ CUOMO ANONSE SISPANSYON PEYAJ SOU PON MTA ROCKAWAYS 

 
Peyaj sou Pon Marine Parkway ak Cross Bay Sispann 

 
Tren A ki pa la a Kite Moun Rockaways yo San Lòt Chwa pou Transpò 

 
Jodi a, Gouvènè Andrew M. Cuomo te anonse sispansyon peyaj sou Pon Marine Parkway – Gil 
Hodges Memorial ak sou Pon Cross Bay Veterans Memorial nan Rockwaways, yon mezi ki 
retwo-aktif pou lè pon yo te re-louvri apre tanpèt la. 
 
Gouvènè Cuomo di konsa, “Moun Rockaways te soufri anpil akòz Ouragan Sandy, epi avèk 
sèvis Tren A ki pa la, pa gen fason ki fasil pou anpil ladan yo fè ale-vini nan New York. Nou 
pran mezi pou sispann peyaj sa yo pou fè repriz aktivite a pi fasil pou moun Rockaways yo ak 
pou moun k ap ede yo.” 
 
Prezidan ak Direktè Jeneral MTA (Metropolitan Transit Authority), Joseph J. Lhota, di konsa, 
peyaj kach $3,25 lan ak peyaj E-ZPass $1,80 pou vwati sou toulède pon yo ap sispann 
imedyatman aswè a. Peyaj E-ZPass moun yo peye depi lè pon yo te re-louvri a ap kredite yon 
fason retwo-aktif nan kont kliyan yo. Sispansyon yo ap dire jouk nan fen mwa novanm pandan 
efò sekou a ap kontinye. 
 
Marine Parkway – Pon Gil Hodges Memorial te fèmen anvan Ouragan Sandy a 6:58 p.m. nan 
lendi 29 oktòb, epi li te re-louvri a 4:45 p.m. nan madi 30 oktòb. Pon Cross Bay Veterans 
Memorial te fèmen anvan Ouragan Sandy a 4:30 p.m. nan lendi 29 oktòb, epi li te re-louvri a 
1:30 p.m. nan mèkredi 31 oktòb. 
 
Toulède pon yo opere anba kontwòl Triborough Bridge and Tunnel Authority (TBTA), yon inite 
MTA ki rele MTA Bridges and Tunnels. Dapre Lwa Otorite Piblik eta a ak konvansyon ki 
asosye avèk moun ki gen obligasyon TBTA, MTA gen obligasyon legal pou reklame frè peyaj 
pou tout itilizatè pon an avèk kèk ti eksepsyon. 
 
Gouvènè Cuomo te konsilte avèk Dirijan Majorite Sena a, Skelos ak Pòtpawòl Sheldon Silver, 
epi yo te dakò, pou satisfè egzijans legal MTA. 
 
Dirijan Majorite Sena a, Dean Skelos, di konsa, “Li apwopriye nèt pou nou sispann peyaj ki sou 
pon ki mennen nan Rockaways yon fason pou sitwayen yo ak travayè sekou yo jwenn aksè pi 
fasil pou fè ale-vini nan zòn nan ki te devaste anpil nan tanpèt la.” 

Pòtpawòl Asanble a, Sheldon Silver, di konsa, “Lè nou retire peyaj sou pon sa yo sa reprezante 
etap bon sans pou ede fasilite fado sitwayen Rockaways apre Ouragan Sandy. Nou kontan pou 
travay avèk Gouvènè Cuomo, ki montre kijan li se yon bon jan dirijan pandan kriz sa a, pou ede 
kominote nou yo ki te devaste nan gwo tanpèt sa a.” 

